
Kas tatā ta meilė 
 

Vuo dabā mėslėjo, kas ī ta meilė 

i kāp anon atskėrtė, kumet ana grīna? 

Galvuo prėsėmėnėmā plauktė diejuos 

aplinkou mona pruosenelės šneka,  

kumet ana pasakuojė aplink sava žmuogo, 

ka dā tebmīl (jau dvėdešimti metu 

omžėna anam atilsi); 

kaži kas vėdou pliestėis jiemies,  

pradiejau kaži kon suprastė: 

pamėslėjau... Ka musiet tėkra meilė 

nie struošlīva, i žuodiu skūpa, 

i nariekau garsē, bat ana napraēn –  

i milėmajem mėrštont palėikt gīva,  

i minties, sapnūs, atmėnėmūs metu  

metās lonkuos.  

Juk anā narēk pastrajūn dėdiausiu,  

ligu lakštingala tik paprastā ana  

rieduos, i naišgondėn anuos  

bikuoks tėn vargielis, ana išturietė muok 

 i daug dėdesnės biedas. 

I kon bamislīsi, kon čė bapridiesi, 

juk tėkra meilė išēn iš dūšelės, 

i narēk anuos spierintė aba lietintė, 

bat ana napraēn, kol gīvs esi žmuogielis.  

